MBSA

FRONTLINERS
2020




r-o_ KATA

18 Mac 2020 merupakan titik permulaan pelaksanaan Perintah Kawalan Pergerakan
(PKP) di seluruh Malaysia. Larangan menyeluruh pergerakan dan perhimpunan ramai di
seluruh negara termasuk aktiviti keagamaan, sukan, sosial dan budaya. Bagi menguatkuasakan
larangan ini, semua rumah ibadat dan premis perniagaan ditutup kecuali pasar raya, pasar
awam, kedai runcit dan kedai serbaneka yang menjual barangan keperluan harian.

Sekatan menyeluruh semua perjalanan rakyat Malaysia ke luar negara turut dilaksanakan. Bagi
yang baru pulang dari luar negara dikehendaki menjalani pemeriksaan kesihatan dan
melakukan kuarantin selama 14 hari.

Covid-19 telah mengubah struktur pertahanan dan keselamatan negara secara drastik. Langkah
gagah barisan hadapan khususnya kakitangan perubatan mengambil risiko demi memastikan
keselamatan rakyat amat dihargai. Tidak terkecuali petugas barisan hadapan badan beruniform
dan agensi kerajaan yang telah banyak berkorban masa, tenaga serta berdepan dengan risiko
dalam memerangi pandemik ini.

Lantaran itu, naskhah unggul ‘MBSA FRONTLINERS' diterbitkan khas buat semua petugas
barisan hadapan Majlis Bandaraya Shah Alam yang telah banyak berjasa dan berkorban dari
segala aspek dalam usaha memutuskan rantaian Covid-19. Untuk memerangi pandemik ini,
solusinya adalah kesiapsiagaan dan kebersamaan. la adalah peperangan yang sukar, tetapi
bukan misi yang mustahil.

SEGMEN

MEKANISME KAWALAN COVID-19



PENGOPERASIAN BILIK CCC-19 MBSA

Bermula 18 Mac 2020, Majlis Bandaraya Shah Alam (MBSA) telah memulakan pengoperasian Bilik Gerakan Covid-19 (CCC-19)
MBSA yang beroperasi di Tingkat 1, Wisma MBSA. Waktu operasi bilik CCC-19 MBSA adalah dari 8.00 pagi hingga 4.00 petang

pada setiap hari sepanjang tempoh Perintah Kawalan Pergerakan (PKP).










TAKLIMAT BILIK CCC-19 MBSA BERSAMA
YB TUAN NG SZE HAN

MBSA menerima kehadiran YB Tuan Ng Sze Han, Pengerusi Jawatankuasa Tetap Kerajaan Tempatan, Pengangkutan Awam
dan Pembangunan Kampung Baru Negeri Selangor ke Bilik CCC-19 MBSA. Pihak MBSA telah memberikan taklimat
berkenaan pengoperasian Bilik CCC-19 MBSA, pemantauan dan rondaan serta tindakan penguatkuasaan yang telah diambil
sepanjang tempoh Perintah Kawalan Pergerakan (PKP).










LAWATAN YB PUAN RODZIAH ISMAIL KE
BILIK CCC-19 MBSA DAN SUMBANGAN
KEPADA PETUGAS FRONTLINERS MBSA

MBSA turut menerima kunjungan YB Puan Rodziah binti Ismail, Pengerusi Jawatankuasa Tetap Pembangunan Usahawan,
Pembangunan Luar Bandar, Desa dan Kampung Tradisi Negeri Selangor pada 12 Mei 2020. YB Puan Rodziah telah diberikan
taklimat berkenaan pengoperasian Bilik CCC-19 MBSA serta gerak kerja MBSA dalam menangani Covid-19 dan pematuhan
PKP. YB Puan Rodziah turut menyumbangkan juadah makanan untuk petugas barisan hadapan MBSA.










MAJLIS BERBUKA PUASA DAN
TAKBIR RAYA AIDILFITRI

Pihak Pengurusan MBSA turut mengadakan Majlis Berbuka Puasa bersama sebahagian daripada petugas barisan hadapan
MBSA. Selain itu, turut diadakan Takbir Raya Aidilfitri bersama-sama kakitangan yang terlibat dan pihak pengurusan sejurus

selepas majlis berbuka puasa diadakan.

MESYUARAT AKHIR BILIK CCC-19 MBSA

YBhg. Dato’ Haji Haris bin Kasim, Datuk Bandar Shah Alam memaklumkan selaras dengan pengumuman YAB Perdana
Menteri, tempoh Perintah Kawalan Pergerakan Bersyarat (PKPB) disambung kepada Perintah Kawalan Pergerakan
Pemulihan (PKPP), Bilik CCC-19 MBSA telah dihentikan operasi. Namun, pemantauan terus dijalankan dan jadual bertugas

kakitangan kembali seperti biasa mengikut SOP yang telah ditetapkan.

SEGMEN

STRATEGI PERANGI PANDEMIK

OPERASI SITAAN STUDIO

Maijlis Bandaraya Shah Alam (MBSA) dan Polis Diraja Malaysia (PDRM) telah menjalankan tindakan penguatkuasaan pada 26
Mac 2020 dengan menyita Studio Sri Pentas 2, Plaza Alam Sentral Shah Alam. Studio tersebut telah dikenal pasti menjadi
lokasi penganjuran Lazada 8th Birthday Sale Carnival.










OPERASI PERINTAH KAWALAN
PERGERAKAN MBSA DAN PDRM
SEKITAR SHAH ALAM

Berikutan arahan Perintah Kawalan Pergerakan (PKP) vang telah diumumkan oleh Kerajaan Malaysia, pihak MBSA
mengambil inisiatif dengan mengadakan Operasi Pemantauan Lewat Malam di sekitar kawasan Shah Alam dengan
kerjasama pihak Polis Diraja Malaysia (PDRM).

OPERASI PERINTAH KAWALAN
PERGERAKAN BERSAMA YB TUAN
MOHD NAJWAN HALIMI DAN PDRM
SEKITAR SHAH ALAM

Satu Operasi Perintah Kawalan Pergerakan Bersama YB Tuan Mohd Najwan bin Halimi, Ahli Dewan Negeri Kota Anggerik

dan pihak PDRM telah diadakan di sekitar Shah Alam pada 21 dan 22 Mac 2020. Operasi ini diadakan bagi memantau waktu
operasi premis kedai / restoran sepanjang tempoh PKP dijalankan.










OPERASI PEMANTAUAN DI SEKSYEN 25,
SHAH ALAM

Pada 25 Mac 2020, pihak MBSA telah mengadakan Operasi Pemantauan di kawasan Seksyen 25, Shah Alam. Operasi ini
diadakan bertujuan untuk memantau keadaan di sekitar kawasan Seksyen 25 agar tiada individu yang ingkar dengan arahan

Perintah Kawalan Pergerakan yang telah mula dilaksanakan pada 18 Mac 2020.










OPERASI MEROBOH STRUKTUR BINAAN
TANPA KEBENARAN DI SEKSYEN 24,
SHAH ALAM

Pada 3 April 2020, Majlis Bandaraya Shah Alam (MBSA) telah menjalankan Operasi Meroboh Struktur yang dibina tanpa
kebenaran di Seksyen 24, Shah Alam. Operasi ini dilakukan kerana disyaki lokasi tersebut menjadi tempat berkumpul untuk
tujuan aktiviti yang menyalahi undang-undang.

PEMANTAUAN WAKTU OPERASI PREMIS
DI SEKSYEN 15 HINGGA SEKSYEN 25

Berikutan pelaksanaan Perintah Kawalan Pergerakan (PKP), pihak MBSA turut mengadakan Pemantauan Waktu Operasi
Premis Semasa Penguatkuasaan PKP Fasa 2 di kawasan Seksyen 15 hingga 25, Shah Alam pada 2 April 2020.

OPERASI PERINTAH KAWALAN
PERGERAKAN DI PADANG JAWA

Pihak MBSA dan Polis Diraja Malaysia (PDRM) telah mengadakan rondaan secara bersama untuk memeriksa premis dan
orang awam di kawasan Padang Jawa. Operasi pemantauan ini diadakan bagi memastikan orang ramai patuh kepada

Perintah Kawalan Pergerakan (PKP) di kawasan yang berkaitan.

OPERASI PERINTAH KAWALAN
PERGERAKAN DI SUNGAI BULOH
FASA 1-3

Operasi Bersepadu Perintah Kawalan Pergerakan (PKP) telah dijalankan di kawasan Sungai Buloh (Fasa 1 - 3) oleh pihak
MBSA dengan kerjasama IPD Sungai Buloh. Sepanjang operasi ini diadakan, kompaun telah dikeluarkan dan tangkapan
turut dibuat terhadap warga asing yang melanggar perintah PKP,

OPERASI PENGALIHAN POKOK TUMBANG

Pada 23 April 2020 telah berlakunya hujan lebat berserta angin kuat di sekitar Shah Alam. Susulan daripada kejadian itu telah
menyebabkan pokok tumbang di beberapa kawasan seperti Seksyen 2, 3, 4, 7,13, 14,17, U8 dan U12 di Shah Alam. Anggota
Pasukan PANTAS telah bergegas ke lokasi yang terlibat dan mengalihkan pokok-pokok yang tumbang. Walaupun anggota

penguatkuasa terbabit dalam memantau keadaan semasa PKP, namun kerja-kerja pengalihan dan pangkasan pokok
dilakukan demi keselesaan dan kesejahteraan warga Shah Alam.










SUNTIKAN INFLUENZA B KEPADA PETUGAS
BARISAN HADAPAN MBSA

Demi menjaga kesihatan dan keselamatan, seramai 750 orang petugas barisan hadapan MBSA telah menerima suntikan
Influenza B dari MSU Medical Centre Shah Alam. Proses suntikan telah dijalankan di Bilik Puspanita MBSA, Tingkat LG, Wisma
MBSA pada 1 April 2020.

OPERASI MEROBOH KHEMAH BESAR
SYARIKAT TEKSTIL

MBSA telah mengadakan satu operasi perobohan struktur khemah besar tanpa kebenaran milik syarikat tekstil di Seksyen 7,
Shah Alam. Dalam operasi yang diadakan pada bulan Mei itu, pihak MBSA mendapati syarikat tekstil itu tidak mempunyai
lesen perniagaan untuk beroperasi di tapak berkenaan dan mendapati struktur elektrik dibina tidak mengikut spesifikasi

ditetapkan.

OPERASI PREMIS WARGA ASING DI
PEKAN SUBANG

Pada 12 Mei 2020, Operasi Pemantauan Premis Warga Asing telah diadakan di Pekan Subang, Seksyen U6, Shah Alam.
Sebanyak 14 buah premis yang disyaki dikendalikan oleh warga asing telah diarah tutup manakala satu lesen perniagaan

telah disita oleh pihak Majlis.

PENGUATEUA SA

OPERASI PREMIS WARGA ASING DI
SUNGAI BULOH

Sebanyak 2 premis telah diarah tutup oleh pihak MBSA semasa Operasi Bersepadu Pejabat Cawangan Sungai Buloh dan Ibu
Pejabat Polis Daerah (IPD) Sungai Buloh terhadap premis yang dikendalikan oleh warga asing di kawasan Sungai Buloh pada
3Jun 2020. Selain itu, 9 tindakan kompaun telah dikeluarkan, 3 sitaan dan 2 lesen telah ditarik semula oleh Jabatan Pelesenan
MBSA.










PEMANTAUAN PROSEDUR OPERASI
STANDARD BAGI PENJAJA PASAR
MALAM DI SEKSYEN 16 DAN SEKSYEN 18

Jabatan Pelesenan MBSA telah melakukan Pemantauan Prosedur Operasi Standard (SOP) Bagi Penjaja Pasar Malam di
Seksyen 16 dan 18, Shah Alam. Pihak MBSA sentiasa memandang serius tentang pematuhan SOP dalam kalangan peniaga
pasar malam dan juga pengunjung yang hadir sama ada dari sudut penjarakan fizikal, pemakaian pelitup muka serta
penggunaan ‘hand-sanitizer’.

.

- 4 ’
% v
~
‘ L2 7y

' Il '

L s

7 H







N




SEGMEN

NORMALITI DISINFEKSI



PENYEMBURAN DISINFEKSI DI SURAU
NURUDDIN DAN PEJABAT POS SHAH ALAM

Majlis Bandaraya Shah Alam (MBSA) memandang serius penularan wabak Covid-19 yang melanda negara. Sehubungan
dengan itu, MBSA telah melakukan kerja-kerja disinfeksi di beberapa kawasan di Shah Alam termasuk Surau Nuruddin,
Seksyen 13 Shah Alam dan juga Pejabat Pos Besar Shah Alam di Seksyen 14. Melalui kerja-kerja disinfeksi ini, ia sekaligus dapat

membantu dalam memutuskan rantaian Covid-19.

PENYEMBURAN DISINFEKSI DI TERMINAL
BAS SEKSYEN 17, SHAH ALAM

Terminal 17 merupakan antara pintu masuk ke bandar raya Shah Alam. Sehubungan dengan itu, kerja-kerja penyemburan
disinfeksi turut dijalankan secara kerap bagi memastikan kawasan persekitaran terminal bas tersebut sentiasa bersih dan
bebas daripada ancaman Covid-19.

KERJA-KERJA DISINFEKSI DI
PASAR SEKSYEN 16

Pada 12 Mei 2020, pihak MBSA telah mengadakan kerja-kerja disinfeksi di kawasan dalam dan luar Pasar Seksyen 16, Shah
Alam. Proses disinfeksi ini merupakan langkah yang diambil oleh MBSA untuk memastikan tahap kebersihan pasar tersebut
berada dalam keadaan terkawal agar masyarakat setempat berasa selamat.

KERJA-KERJA DISINFEKSI DI IBU PEJABAT
POLIS DAERAH (IPD) SHAH ALAM

Kerja-kerja disinfeksi telah dijalankan di IPD Shah Alam pada 23 April 2020. Kerja-kerja penyemburan disinfeksi ini turut
melibatkan kawasan IPD bagi mengekang penularan wabak Covid-19 dalam tempoh Perintah Kawalan Pergerakan (PKP).










KERJA-KERJA DISINFEKSI DI
STESEN KOMUTER SEKSYEN 19

Bagi memastikan kebersihan dan keselamatan orang awam yang menggunakan perkhidmatan kaunter di Stesen Komuter
Seksyen 19, Shah Alam, pihak MBSA turut melakukan kerja-kerja disinfeksi di sekitar kawasan tersebut. Kerja-kerja

pembersihan ini turut dilakukan secara berkala oleh Jabatan Kesihatan Persekitaran MBSA.

KERJA-KERJA DISINFEKSI DI SEKITAR
KAWASAN KOMERSIAL DAN KEDIAMAN

SEKSYEN 32

Selain daripada tempat awam seperti pasar, stesen komuter dan terminal bas, pihak MBSA turut melakukan penyemburan
disinfeksi di beberapa kawasan lain seperti sekitar kawasan komersial dan kediaman. Pada 11 April 2020, kerja-kerja disinfeksi
telah dijalankan oleh pihak MBSA di sekitar kawasan komersial dan kediaman di Seksyen 32, Kota Kemuning, Shah Alam.

KERJA-KERJA DISINFEKSI DI KEM BATALION
KE-2, REJ 502 ASKAR WATANIAH, SEKSYEN 16

Pihak MBSA telah melakukan kerja-kerja disinfeksi di Kem Batalion Ke-2, Rej 502 Askar Wataniah, Seksyen 16. Kerja-kerja
disinfeksi ini telah dilakukan pada 22 April 2020.

KERJA-KERJA DISINFEKSI DI
PLAZA SRI MUDA

Plaza Sri Muda, Seksyen 25, Shah Alam yang merupakan lokasi tumpuan ramai untuk membeli barangan keperluan harian
turut menjadi lokasi kerja-kerja disinfeksi oleh pihak MBSA. Hal ini kerana bagi memastikan kebersihan dan keselamatan
kawasan Plaza Sri Muda terjamin dan bebas daripada ancaman wabak Covid-19.

KERJA-KERJA DISINFEKSI DI
TAMAN BOTANI NEGARA SHAH ALAM

Pada 24 Jun 2020, pihak MBSA telah melakukan kerja-kerja disinfeksi di dalam kawasan Taman Botani Negara Shah Alam.
Kerja-kerja penyemburan ini adalah untuk mencegah serta membendung penularan wabak Covid-19 di kawasan-kawasan

tumpuan pengunjung.










KERJA-KERJA DISINFEKSI DI PERPUSTAKAAN
ANGGERIK ARANDA SEKSYEN 19

Pada 25 Jun 2020, pihak MBSA telah melakukan kerja-kerja disinfeksi di Perpustakaan Anggerik Aranda MBSA, Seksyen 12
Shah Alam. Proses disinfeksi ini merupakan antara langkah yang diambil oleh MBSA untuk memastikan tahap kebersihan
serta mengawal penularan wabak Covid-19 di kawasan yang berisiko dan terdedah kepada virus itu.

SEGMEN

PENGUKUHAN AKTIVITI NYAH CEMAR

OPERASI NYAH CEMAR DI
PASAR SEKSYEN U20

Pada 9 April 2020, MBSA telah mengadakan Operasi Nyah Cemar di Pasar Seksyen U20, Shah Alam dan sekitarnya. Operasi
nyah cemar bertujuan sebagai tindakan pencegahan wabak Covid-19 yang melibatkan kawasan tumpuan awam khususnya
jalan-jalan persiaran, taman permainan dan kemudahan awam yang lain.

OPERASI NYAH CEMAR MBSA DENGAN
KERJASAMA AGENSI LUAR

Pihak MBSA bersama agensi yang berkaitan seperti Jabatan Bomba dan Penyelamat telah mengadakan Operasi Nyah
Cemar di kawasan tumpuan awam khususnya sekitar Seksyen 3, 4, 6, 7 dan Seksyen 8, Shah Alam pada 6 April 2020. Operasi
ini diadakan mengikut garis panduan yang telah ditetapkan oleh pihak Kementerian Kesihatan Malaysia (KKM).

UJIAN SARINGAN PENDUDUK SEKSYEN
SHAH ALAM

Pada 12 April 2020, pihak MBSA bersama-sama Klinik Kesihatan Seksyen 7, Shah Alam dan Pejabat Kesihatan Daerah Petaling
telah menjalankan ujian saringan Covid-19 dari rumah ke rumah di Jalan Puyuh 6/1D dan sebahagian Jalan Tiung 6/1E,
Seksyen 6, Shah Alam. Proses saringan ini melibatkan isi rumah daripada 53 buah kediaman.










SEGMEN

RUNDINGAN SOLUSI

SES| PERJUMPAAN BERSAMA
PEGAWAI DAERAH PETALING

Satu sesi perjumpaan bersama Tuan Johary bin Anuar, Pegawai Daerah Petaling telah diadakan di Bilik Gerakan Covid-19
MBSA (CCC-19) pada 25 Mac 2020. Mesyuarat ini turut membincangkan berkenaan perkara-perkara dan tindakan yang perlu
diambil sepanjang pelaksanaan tempoh PKP.







MESYUARAT BERSAMA ALAM FLORA
DAN BOMBA

Pada 2 April 2020 telah diadakan satu mesyuarat antara pihak Majlis Bandaraya Shah Alam (MBSA) dan agensi seperti Alam
Flora dan Jabatan Bomba dan Penyelamat. Antara perkara yang dibincangkan adalah berkaitan kaedah operasi nyah cemar
yang akan diadakan serta ciri-ciri keselamatan dan garis panduan yang perlu dipatuhi.

MESYUARAT STATUS TINDAKAN PERINTAH
KAWALAN PERGERAKAN WABAK COVID-19
BERSAMA PEGAWAI DAERAH PETALING

Pada 10 April 2020, pihak MBSA telah mengadakan Mesyuarat Status Tindakan Perintah Kawalan Pergerakan Wabak Covid-19
Bersama Tuan Johary bin Anuar, Pegawai Daerah Petaling yang juga merupakan Pengerusi Jawatankuasa Pengurusan
Bencana Daerah Petaling di Bilik Mesyuarat Renantanda, Wisma MBSA. Mesyuarat yang telah dipengerusikan oleh Pegawai
Daerah Petaling ini turut membincangkan kaedah, strategi dan tindakan dalam menangani dan memutuskan rantaian
Covid-19 khususnya di kawasan pentadbiran MBSA. Mesyuarat turut dihadiri oleh agensi lain seperti Polis Diraja Malaysia
(PDRM), Angkatan Tentera Malaysia (ATM) dan RELA.

MESYUARAT "VIDEO CONFERENCE"
PIHAK PENGURUSAN MBSA

Sebagai langkah pencegahan dan mematuhi Prosedur Operasi Standard (SOP) PKP, MBSA mengambil inisiatif dengan
mengadakan mesyuarat melalui “video conference”. YBhg. Dato' Haji Haris bin Kasim, Datuk Bandar Shah Alam
menggunakan kaedah “video conference” untuk berhubung dengan pengarah-pengarah jabatan, ketua-ketua bahagian
dan pengurus-pengurus cawangan bagi membincangkan hal-hal berkaitan operasi dan tindakan sepanjang tempoh PKP

dilaksanakan.










SEGMEN

JALINAN KONTRIBUSI



PENYERAHAN SUMBANGAN KEPERLUAN
ASAS KEPADA PETUGAS BARISAN
HADAPAN MBSA

Pihak Pengurusan MBSA telah memberi sumbangan berupa barangan keperluan asas kepada para petugas barisan
hadapan MBSA pada 28 Mac 2020. Pemberian sumbangan ini adalah sebagai bantuan dan penghargaan kepada petugas

barisan hadapan MBSA dalam memberi komitmen yang padu sepanjang tempoh PKP dilaksanakan.

PENYERAHAN SUMBANGAN DARI

AHLI MAIJLIS MBSA

Ahli-Ahli Majlis MBSA turut membantu dalam meringankan beban para petugas barisan hadapan MBSA dengan memberi
sumbangan barang keperluan harian. Sumbangan telah diberikan pada 23 Mac 2020.

SUMBANGAN DARI KETUA
AHLI MAJLIS MBSA

Encik Kamarudzaman bin Sanusi, Ketua Ahli Majlis merangkap Pengerusi Majlis Perwakilan Penduduk (MPP) Zon 12 telah
menyerahkan sumbangan berupa minuman yogurt kepada pihak MBSA pada 25 Mac 2020. Sumbangan telah diterima oleh
YBhg. Dato' Haji Haris bin Kasim, Datuk Bandar Shah Alam.







SUMBANGAN DARI ADUN KOTA ANGGERIK
DAN MCDONALD’S MALAYSIA

YB Tuan Mohd Najwan bin Halimi, Ahli Dewan Negeri Kota Anggerik turut memberi sumbangan makanan kepada petugas
di Bilik Gerakan Covid-19 MBSA pada 24 Mac 2020. Pada hari yang sama juga, syarikat makanan segera McDonald's Malaysia
turut memberikan sumbangan kepada pihak MBSA.










SUMBANGAN PERALATAN PERLINDUNGAN
DIRI (PPE & FACESHIELD)

Menyedari akan kepentingan peralatan pelindungan diri (PPE) dan “Faceshield”, Puan Farah Salwa binti Haji Mustafa, Ketua
Bahagian Pusat Setempat, Puan Hajah Nor Hamini binti Haji Sharif, Penolong Pegawai Perancang Bandar dan beberapa
orang kakitangan MBSA turut membantu menyediakan keperluan PPE dan “Faceshield” untuk disumbangkan kepada para
petugas di Hospital Shah Alam serta beberapa hospital lain.










SUMBANGAN KEPADA KLINIK KESIHATAN
SEKSYEN 7 DAN 19, SHAH ALAM

Pada 15 April 2020, pihak MBSA telah memberikan sumbangan berupa Peralatan Perlindungan Diri (PPE) dan pelitup muka
kepada Klinik Kesihatan Seksyen 7 dan Seksyen 19, Shah Alam. Keperluan ini adalah untuk kegunaan harian kakitangan Klinik
Kesihatan sepanjang tempoh Perintah Kawalan Pergerakan dilaksanakan.

SUMBANGAN DARI PENGERUSI
MPP ZON 22 & 23

Puan Mariam binti Abdul Rashid, Pengerusi Majlis Perwakilan Penduduk (MPP) Zon 23 dan Encik Muhammad Shakir bin
Ameer Mohideen, Pengerusi MPP Zon 22 telah memberikan sumbangan makanan kepada petugas barisan hadapan MBSA.

SUMBANGAN DARI PENGERUSI MPP ZON 14
DAN BUBUR LAMBUK SUMBANGAN
PUSPANITA MBSA

Pada 14 Mei 2020, Encik Papparaidu @ Raidu a/l Veraman, Pengerusi MPP Zon 14 telah memberi sumbangan kepada pihak
MBSA. Selain itu, Puspanita MBSA juga membuat edaran bubur lambuk kepada semua kakitangan yang bertugas pada hari
tersebut.

SUMBANGAN DARI DEPEX, DUTCH LADY &
UPICON GROUP BERHAD

Pihak Majlis Bandaraya Shah Alam (MBSA) turut menerima sumbangan dari beberapa syarikat luar sepanjang tempoh PKP.
Antaranya adalah sumbangan berupa cecair peluntur jenama Depex, pelitup muka dari syarikat Upicon Group Berhad dan

juga minuman susu Dutch Lady.

SUMBANGAN VITAMIN C DARI MSU DAN
BARANG KEPERLUAN DARI FMM

Pada 12 Mei 2020, pihak MBSA menerima sumbangan supplemen Vitamin C dari Management and Science University (MSU).

Selain itu, sumbangan lain berupa barang keperluan harian turut disumbangkan oleh pihak Federation of Malaysian
Manufacturers (FMM) Cawangan Selangor.

SUMBANGAN MINUMAN YOGURT,

AIR MINERAL DAN PELITUP MUKA

Pada 7 April 2020, pihak MBSA telah menerima sumbangan berupa minuman yogurt jenama Yobick, air mineral Eden dan
juga pelitup muka untuk kegunaan para petugas barisan hadapan MBSA yang berkhidmat sepanjang tempoh PKP.

EDARAN KAIN RENTANG COVID-19 DI
SEKOLAH SEKITAR SHAH ALAM

MBSA telah mengedarkan kain rentang dan poster berkaitan Norma Baharu kepada sekolah-sekolah di sekitar kawasan
pentadbiran MBSA. Pengedaran bahan-bahan promosi secara percuma ini merupakan usaha dan komitmen pihak MBSA
untuk mendidik masyarakat khususnya guru dan para pelajar mengenai kepentingan untuk menjadikan Norma Baharu
sebagai budaya dan diterapkan dalam kehidupan harian agar rantaian Covid-19 dapat diputuskan.

